Nunatta Karsiata 2025-mi naatsorsuutai pillugit Kukkunersiuinermut Ataatsimiititaliaq
siusinnerusukkut apeqqutigisimasaanut nassiunneqarsimasunut tamatumalu kingorna
apeqqutigineqaqqittunut tunngatillugu naqgiissutegarlunilu erseqgissaategassaaq.

Apeqqutit allat D - atorfiit inuttaganngitsut

Kukkunersiuinermut Ataatsimiititaliamit apeqqutigisaani siullermi ima kukkusumik
allanneqarpoq, atorfiit inuttaganngitsut 700 miss. pineqartut. Kisitsisit atorfinnut
inuttassarsiukkanut tunngasuupput taamaattumillu atorfinnut inuttaganngitsut
amerlassusaanut sanilliunnegarsinnaannatik.

Kukkuneq ataatsimiititaliamit utogqatsissutiginegarpog tamatumalu malitsigisaanik
apeqqutigineqartoq naqginneqgarluni. Ataatsimiititaliamit suli
paasissutissiissutigeqquneqgarpoq immikkoortortat sorliit atorfinnik inuttaganngitsunik
eggqugaaqgqanerunersut, taamaattumillu apeqqutigineqartussaq imatut
ogaasertagassaaq:

Immikkoortortat sorliit atorfinnik inuttaqanngitsunik eqqugaanerpaanersut
Naalakkersuisunit misissuiffigineqarnikuua, aammalu ilisimasaq taanna
siunissamut pilersaarusiorniarnermut ganoq atorneqassava?

Akissut:

HRU ima akissuteqarpoq: Namminersorlutik Oqartussani suliassagarfiit sorliit atorfinnit
inuttaqanngitsunit eqqugaanerusimaneri ulloq manna tikillugu tamakkiisumik
misissorneqarnikuunngilaq.

Namminersorlutik Oqartussat paasissutissanik toqqortaateqanngillat suliassagarfikkaarlugit
atorfiit sorliit eqqugaasimanerinik naatsorsuillutillu misissuiffiusinnaasunik.

Atorfininnermut soraarnermullu atatillugu paasissutissat naalakkersuisogarfinni
assiginngitsuni isumagineqartarput naalakkersuisoqarfiillu akimorlugit ataatsimoortillugit
naatsorsorneqarneq ajorlutik.

Namminersorlutik Oqartussani atorfinitsitsisarneq sulisullu sulisoriinnarsinnaanissaat
eqqarsaatigalugu susassaqarfiit akimorlugit periusissaqanngilartaaq.

Assersuutigalugu pisortat ataasiakkaat soraarnissamut atatillugu ogaloqgatiginnissinnaapput,
oqalogatigiinnermillu paasissutissat gitiusumut nassiunneqarneq misissorneqarnerlu ajorlutik.
Soraarsitsinermut atatillugu oqalogatigiinnerit isertuussassanik ilagartarsinnaammatattaaq
qitiusumit pisariagartinneganngitsunik.

Tamatuma malitsigisaanik atorfinnut inuttaleruminaatsunut patsisaasartut
paasissutissaatigineqanngillat sorluttaaq sulisut soraartarnerinut patsisaasartut
paasissutissaatigineqanngitsut.



HR-systemimik MindKey-tut ittumik ataatsimut atuilernikkut Namminersorlutik Ogartussani
paasissutissanik katersisinnaaneq misissuisinnaanerlu periarfissaqalissagaluarpoq.

Siunissaq eqqarsaatigalugu paasissutissat atorfinitsitsiniartarnermi unammilligassat, sulisut
taarseraattarneri aammalu suliassaqarfiit sulisussatigut unammillernartumik inissisimasut
ingerlaannartumik paasissutissarsiffigineqartalersinnaagaluarput.

Ilisimasat tamakku sulisussarsiortarnerit sulisullu sulisoriinnarsinnaanissaanut
pilersaarusiortarnissaani aammalu sulisussarsiortarnissani sulisullu
sulisoriinnarsinnaanissaanut suliniuteqartarnissani atorneqartarsinnaassapput.

Naqgqiissuteqarneq ataatsimiititaliap malitseqartitsilluni apeqqutaanut
allannguinngilaq, tassani atorfiit inuttaganngitsut nassatarisaannik atuuffiit
suliassallu ingerlanneganngitsut imaluunniit killiliinnarmik isumaginegartut
sorliunersut kiisalu tamanna suliassagarfimmi suliassanik isumaginninnermut
qanoq kinguneqarsinnaanersoq erseqqinnerusumik nassuiaatigeqqullugu
Naalakkersuisut ataatsimiititaliamit ginnuigineqarlutik.

Akissut:

Naalakkersuisoqarfinnit akissutissarsisoqarsimavoq, taakkulu immikkoortortaqarfimminnit
akissutissanik pissarsisimallutik. Akissutit pissarsiarineqartut assigiinngisitaartunik
pitsaassuseqarput. Ataatsimiititaliap tamakkiisumik nassuiaasoqarnissaanik kissaataa
naammassisinnaajumallugu akissutissatut ilanngussat ataani allassimasut eqikkagaapput.

Erseqqissaatigineqassaaq Namminersorlutik Oqartussat susassaqarfii tamakkerlugit
sunniutaasartut tamakkiisumik naatsorsorniarnerini paasissutissat tunngavittut atornegartussat
assigiinngisitaartut pissarsiarineqarsimammata. Taamaattumik nalunaarusiaq ilanngussanit
ataasiakkaanit eqikkaaneruvoq.

Ataatsimut isigalugu

Ilanngussatigut takuneqarsinnaavoq namminersorlutik oqartussani atorfiit inuttaganngitsut
ataavartumik, pingaarnersiorneqartarnissaat agguaatseqqinneqartarnissaallu
pisariagartinneqartoq. Suliassat pingaarnerit inatsisinillu aallaavillit aallaaviatigut
allanngortinnagit ingerlanniarneqartarput suliassalli ineriartortitsinermut, pitsaassutsinut,
pilersaarusiornernut tunngasut suliassallumi allat ilaatigooriarluni
kinguartinneqartariaqarlutik, tunulliunneqartariagartarlutik killilimmilluunniit
naammassineqartariagartarlutik. Ilutigalugu ilanngussani arlalinni oqaatiginegarpoq sulisut
sulerulutsinneqartartut aammalu suliassaqarfiit ilaannut tunngatillugu suliat sivisunerusumik
suliaqartariaqartartut aammalu siunnersortinik avataaneersunik annertunerusumik
atuisogartariagartartoq.

Suliassanut ineriartortitsinernut, pitsaassutsinut piffissarlu sivisooq atorlugu
suliarineqartariagartunut sulisussaalegineq

Atorfiit inuttagannginnerisa kingunerisaanik tamanit ajornartorsiutaasoq tassaavoq, nukiit
suliassanut ingerlatsinernut tunngassuteqartunut suliassanullu pingaarnernut
atorneqalersarnerat suliassat ineriartortitsinernut, pilersaarusiornernut, pitsaassutsinut
maleruagassanillu ineriartortitsinernut tunngasut tunulliunneqartariaqartarlutik.

Tamanna suliassaqarfinni arlalinni ajornartorsiutaavoq. Ilaatigut oqaatigineqarpoq suliassat
inatsisilerinermut, suliniutinut, suleriaatsinik ineriartortitsinernut, pitsaassutsinik



qulakkeerinnittarnernut, ilisimatusarnernut, paasissutissanut tunngassuteqartut aammalu
nunat tamalaat inatsisaat naapertorlugit piussaaffittut suliassat kinguartoortarsimasut
arriitsumilluunniit suliarineqartariaqartarsimasut. Suliassaqarfiit ilaanni suliassat
ineriartortitsinernut tunngassuteqartut unitsivittariagartarsimapput.

Taamaattumik suliassat aalajangersimasut kinguaattoortarneri kisimi ajornartorsiutaanngilaqg.
Atorfiit sivisuallaamik inuttalerneqarsimatinnagit suliassat ineriartortitsinermut inatsisinullu
tunngasut suliassallu piffissami sivisuumi suliarineqartariagartartut kinguaattoorsinnaasarput
taamaasillunilu suliassanik isumaginnittarnerit ineriartortinneqarlutillu
nutarterneqarsinnaasaratik.

Suliassatigut tatisimaneqaleraluttuinnarneq suliffeqarfiullu sunnertianera

Pissutsit tamanit atorneqartut ilaat tassaavoq atorfiit inuttalerneqarsimannginnerisa
malitsigisaanik suliassat sulisooreersut akornanni annertusiartuinnartumik
agguaattariagartarneri. Tamanna suliffissat qaangerlugit sulisariaqartarnernik sulisullu
akornanni akisussaaffimmik annertunerusumik tigusisariaqartarnerinik, suliassat
pingaarnersioriarlugit agguaasseqqittariaqarnernik ilaatigooriarlunilu illogarfinnit allanit
piffinnilli allanit ikiortissarsiortariaqarnernik malitseqartarpoq.

Taamak pisoqaraangat suliassatigut tatisimaneqartoqalersarpoq suliffeqarfillu
sunnertianerulersarluni. Suliassaqarfinni pingaaruteqartuni pisariaqartunilu suliassat
immikkut ilisimasalinnit pissutsinillu ilisimasalinnit isumagineqartariagartarsinnaapput.
Sulisoq soraartillugu peqanngitsilluguluunniit sulisut sinneruttut tatisimaneqarnerulersarput.

Ajornartorsiutit anillariarfissaaruttutut ilisarsinnaaneri ogaatigineqarportaaq, atorfiimmi
inuttaqanngitsut pissutigalugit sulisut sinneruttut tatisimaneqarnerulersarmata sulisooreersut
sulisoriinnarsinnaanissaanut aporfinngorsinnaasartunik.

Sulisussanik piginnaasalinnik sulisussarsiortarnerni ajornartorsiutit

Ilanngussisunit arlalinnit oqaatigineqarpoq atorfiit inuttaganngitsut kisimik
ajornartorsiutaanngitsut suliassaqarfiilli ilaanni killilimmik atorfinitsitsisinnaasarnerit aamma
ajornartorsiutaasut. Atorfiit pineqartut ilaatigut tassaapput atorfiit teknik suliaqarfiusut,
inatsisilerituut, kisitsisilerituut, ilinniartitsisartut kiisalu sulisut perorsaanermik
isumaginninnermik immikkut ilinniagallit. Ilaatigut ginnuteqartoqarneq ajorpoq ilaatigullu
ginnuteqartut ima ikitsigisarput allaat inuttassarsiuisoqaqqittariagartarluni.

Akissarsiatigut atorfeqarnermilu atugassarititat kiisalu inissaqartitaanermut papeqqut
sulisussarsiortarnermi sulisullu sulisoriinnarsinnaanissaanut annertuumik aporfittut arlalinnit
oqaatigineqarput. Nuummi inissagarniarnerup unammillernarnera arlalinnit oqaatigineqarpoq
ilatigalugulu oqaatigineqarluni Nuup avataani najukkani arlalinni aamma annertuumik
sulisussaqarniarnikkut ajornartorsiuteqartoqartoq.

Suliassaqarfiit ilaannut tunngatillugu piginnaasaqanngitsunik atorfinitsitsisoqartariagartarpoq
avataaniilluunniit ikiorserneqarnissaq pisariaqartarluni. Tamanna isumaginninnikkut
paaqqutarinnittarfinni immikkut maluginiagassaavoq tamaani sulisut amerlanersaat
ilinniagagarsimasuunngimmata.

Avataaniit ikiorsiisarnerit aagqiissutissatut atorneqartarneri

Ilanngussaqartut arlallit siunnersortinik avataaneersunik atuisarneq suliassallu
naammassisinnaajumallugit taartaasartunik atuisarnerit ogariartuutigaat. Suliassat
pisariaqavissut sulisussalluunniit immikkut suliarisariaqartartut naammassineqartarnissaat
eqqarsaatigalugit tamanna pisariaqartarsinnaavoq.




[lanngussaqartunit arlalinnit oqaatigineqarportaaq suliffimmi namminermi pisariaqartitat
avataanit ikiorsiinerinnakkut naammassineqarsinnaaneq ajortut. Avatanniit ikiorsiisinnaasut
killilerneqarsimaneri ilaatigut patsisaasinnaasarpoq suliassanik kinguaattoornernik
ingerlaavartumik suliarineqarsinnaasannginnerinik kinguneqartumik. Ilaatigooriarluni
avataanit ikiorteqartarnerit pissutigalugit suliffimmi namminermi piginnaasat
qaffassarneqarsinnaaneq ajorput. .

Suliassat isumagineqgartarnerinut togqaanartumik sunniutaasartut

Suliassat pingaarnerit aallaaviatigut isumaginiarneqartaraluartut ilanngussisut arlallit
oqariartuutigaat tamanna innuttaasunik sullissimanermi, ogartussatut suliassani suliassanilu
allani pingaarutilinni sunniuteqareersoq.

Assersuutit tassaasinnaapput inatsisit aallaavigalugit suliassat isumaginnittarnerini,
inatsisissanik piareersaasarnerit, naatsorsueqqissaarnerillu kinguartoorfiusarneri,
nakkutilliiartortarnerit annikillisariagartarneri, ilisimatusarnissamut siunnersuisarnissanullu
periarfissat killeqalerneri kiisalu ulloq unnuarlu paaqqinnittarfinni perorsaasutut
sulisinnaanerit killileqalersarneri. Ilinniartitaanermut tunngatillugu ilinniartitsinissamut
periarfissat killeqarneri ilaatigut pissutaalluni ilinniarnertuunngorniarfinni ilinniagassaq
ataaseq aallartinneqaqqissimanngilagq.

Pilersuinermut tunngatillugu Nukissiorfiit sunnertiasuararsuuvoq pingaaruteqarluinnartunillu
pilersuulluni, najukkalli ilaanni immikkut sulisariaqartarlutik sulisutigulli suliassatigullu
sunnertianereqaluni. Atorfiit inuttaqanngitsut ilaatigut pissutaallutik aserfallatsaaliuinerit
Kinguartittariaqarsinnaasarput ingerlatsinikkullu ajornartorsiortoqartillugu arlalinnik
ataatsikkut suliagarsinnaaneq annikinnerulerluni.

Suliassaqarfiit suliassallu aarlerinartumik inissisimasut

Ajormnartorsiutit nalinginnaasut saniatigut suliani suliassaqarfinnilu makkunani
unammilligassagarnera oqariartuutigineqarpoq. Suliassat teknikimut teknikikkullu
ingerlatsinermut tunngassuteqartuni, perorsaasutut isumaginninnermilu suliassani kiisalu
suliassani inatsisilerinermut, aningaasaqarnermut, pinngortitamut ilisimatusarnermullu
tunngassuteqartuni immikkut piginnaasaqarfiusuni immikkut unammilligassaqarpog.

Suliassaqarfiit inuttaqanngitsut patsisaallutik kinguaattoortogaannarani pitsanngitsumik
kinguneqartitsisinnaapput, tamakkuninnga suliallit suliarisartagaat piginnaasat
eqqarsaatigalugit sulisunit allanit isumagineqarsinnaassanngimmata. Tassani
assersuutigineqarsinnaapput suliassat isumannaatsumik pilersuinissamut, oqartussanut
siunnersuisarnernut, ilisimatusarnermut tunngassuteqartut.

Eqikkarlugit

Paasissutissat pissarsiarinegartut naapertorlugit atorfiit inuttaqanngitsut pissutigalugit,
suliassat pingaarnersioreernerisigut suliassat pingaarnerit suliarinegartarput aammalu
suleqatigiit suliassaqareersut akornanni suliassat allatut agguarlugit suliariniarneqgartartut.
Taamatut iliornikkut suliassaqarfiit ilaanni suliassat ingerlanneqarsinnaasarput, ilutigisaanillu
suliassanut ineriartortitsinernut, pitsaassutsinut, pinaveersaartitsinernut siunissamilu
pitsanngorsaataasinnaasunik suliassanut killilimmik nukissaqartogartarluni.

Atorfiit inuttaaganngitsut sivitsuuttumik inuttalerneqarsimatinnagit, suliassalluunniit sulisunit
immikkut piginnaasalinnit amigartunit suliarineqartartillugit sunniuteqarnerluttussanik
sulineq qanittuararsuusarpoq. [lutigalugu sulisut sulerulutsinneqalersarput
sulisussarsiornissallu sulisooreersullu sulisoriinnarsinnaanissaat ajornarnerulersarluni,
sulisussatigut unammilligassanut sakkortusaataasumik.



Taamaattumik ogartoqarsinnaavoq massakkut sulissussatigut unammillernartumik
inissisimasoqarlunilu - suliassaqarfinnut arlalinnut tunngatillugu - siunissaq ungasissoq
isigalugu aaqqissugaanikkut pitsaanngitsumik mianernartumillu inissisimasoqartoq.



